
Ղեկավարվելով <<Պետական կառավարչական հիմնարկների մասին>> Հայաստանի Հանրապետության օրենքի 4-րդ հոդվածի, <<Բաժնետիրական ընկերությունների մասին>> Հայաստանի Հանրապետության օրենքի 35-րդ հոդվածի պահանջներով Հայաստանի Հանրապետության կառավարությունը որոշում է.

1. <<Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին ամրացնել.
1) Հայաստանի Հանրապետության Արագածոտնի մարզի Շենավան համայնքի վարչական տարածքում գտնվող Երևան-Ապարան ավտոմայրուղու և Ջրամբար գյուղ գնացող ճանապարհի աջ սկզբնամասում կառուցված ոռոգման ջրի անավարտ պոմպակայանը և կից վարչական շենքը՝ 2410026 /երկու միլիոն չորս հարյուր տաս հազար/ ՀՀ դրամ արժեքով  (այսուհետ՝ գույք). 

2)   Հայաստանի Հանրապետության Արագածոտնի մարզի Շենավան համայնքի վարչական տարածքում գտնվող Երևան-Ապարան ավտոմայրուղու և Ջրամբար գյուղ գնացող ճանապարհի աջ սկզբնամասում կառուցված ոռոգման ջրի անավարտ պոմպակայանին կից կառուցված և առկա ոռոգման ջրի  7000 գծամետր երկարությամբ 520մմ տրամագծով երկաթյա, 1300 գծամետր երկարությամբ 400մմ տրամագծով ազբո-երկաթյա և 2000 գծամետր երկարությամբ 400մմ տրամագծով ազբո խողովակաշարերը՝ 120800000 /հարյուր քսան միլիոն ութ հարյուր հազար/ ՀՀ դրամ արժեքով (այսուհետ՝ գույք): 
2. Սույն որոշման 1-ին կետի 1-ին ենթակետում նշված գույքը ներդնել <<Սևան-Հրազդանյան-ջրառ>> փակ բաժնետիրական ընկերության կանոնադրական կապիտալում` լրացուցիչ բաժնետոմսեր տեղաբաշխելու միջոցով, համապատասխան չափով ավելացնելով ընկերության կանոնադրական կապիտալի չափը:

3. Սույն որոշման 1-ին կետի 2-րդ ենթակետում նշված գույքը անհատույց օգտագործման իրավունքով հանձնել <<Ապարան-Արագած>> ՋՕ ընկերությանը:

4.Հայաստանի Հանրապետության տարածքային կառավարման նախարարության ջրային տնտեսության պետական կոմիտեի նախագահին՝ օրենսդրությամբ սահմանված կարգով ապահովել.

1) Սույն որոշման 1-ին կետում նշված գույքի նկատմամբ պետության գույքային իրավունքները պետական գրանցմանը ներկայացնելու աշխատանքները:

2) Սույն որոշման 1-ին կետի 1-ին ենթակետում նշված գույքի ներդրումը <<Սևան-Հրազդանյան-ջրառ>> փակ բաժնետիրական ընկերության կանոնադրական կապիտալում:

3) Սույն որոշման 1-ին կետի 2-րդ ենթակետում նշված գույքը <<Ապարան-Արագած>> ՋՕ ընկերությանը անհատույց օգտագործման իրավունքով հանձնելու պայմանագրի կնքումը:

5. Սահմանել, որ սույն որոշման 2-րդ և 3-րդ կետերում նշված գույքերի գույքային իրավունքների պետական գրանցումը կատարվում է համապատասխանաբար <<Սևան-Հրազդանյան-ջրառ>> փակ բաժնետիրական ընկերության  և <<Ապարան-Արագած>> ՋՕ ընկերության միջոցների հաշվին:

ՀՀ ՏԿՆ ջրային տնտեսության պետական կոմիտեի նախագահ 
Անդրանիկ Անդրեասյան
ՏԵՂԵԿԱՆՔ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ <<ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՏԱՐԱԾՔԱՅԻՆ  ԿԱՌԱՎԱՐՄԱՆ  ՆԱԽԱՐԱՐՈՒԹՅԱՆ ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻ  ԱՇԽԱՏԱԿԱԶՄ>> ՊԵՏԱԿԱՆ  ԿԱՌԱՎԱՐՉԱԿԱՆ  ՀԻՄՆԱՐԿԻՆ  <<ԳՈՒՅՔ  ՀԱՆՁՆԵԼՈՒ   ՄԱՍԻՆ>>  ՈՐՈՇՄԱՆ ՆԱԽԱԳԾԻ ՀԻՄՆԱՎՈՐՄԱՆ ՎԵՐԱԲԵՐՅԱԼ
ՀՀ Արագածոտնի մարզի ընդհանուր իրավասության դատարանի 2011թ. դեկտեմբերի 23-ի թիվ ԱՐԱԴ /0816/02/11 և 2011թ. դեկտեմբերի 5-ի թիվ ԱՐԱԴ /0772/02/11 վճիռների՝ Հայաստանի Հանրապետության Արագածոտնի մարզի Շենավան համայնքի վարչական տարածքում գտնվող Երևան-Ապարան ավտոմայրուղու և Ջրամբար գյուղ գնացող ճանապարհի աջ սկզբնամասում կառուցված անավարտ պոմպակայանին կից  առկա ոռոգման ջրի  7000 գծամետր երկարությամբ 520մմ տրամագծով երկաթյա, 1300 գծամետր երկարությամբ 400մմ տրամագծով ազբո-երկաթյա և 2000 գծամետր երկարությամբ 400մմ տրամագծով ազբո խողովակաշարերը և Հայաստանի Հանրապետության Արագածոտնի մարզի Շենավան համայնքի վարչական տարածքում գտնվող Երևան-Ապարան ավտոմայրուղու և Ջրամբար գյուղ գնացող ճանապարհի աջ սկզբնամասում կառուցված ոռոգման ջրի անավարտ պոմպակայանը և կից վարչական շենքը (այսուհետ՝ գույք)` համայնքներին, գյուղացիական տնտեսություններին ոռոգման ջուր մատակարարելու համար, ՀՀ Արագածոտնի մարզի ընդհանուր իրավասության դատարանը  վճռել է՝ 1980-ական թվականներին պետական միջոցներով կառուցված գույքը  պետական գույքի հաշվառման բազայում, Հայաստանի Հանրապետության տարածքային կառավարման նախարարության ջրային տնտեսության պետական կոմիտեի, ինչպես նաև Շենավանի գյուղապետարանի հաշվեկշիռներում հաշվառված չեն, ճանաչել տիրազուրկ և հանձնել պետության տիրապետմանը:

Նկատի ունենալով վերոգրյալը և այն հանգամանքը, որ խողովակաշարերը և  պոմպակայանը և կից վարչական շենքը կարող են ծառայել ՀՀ Արագածոտնի մարզի մի քանի համայնքների հողատարածքներին ոռոգման ջուր մատակարարելու նպատակով, Հայաստանի Հանրապետության վարչապետը հանձնարարել է նշված խողովակաշարերը , պոմպակայանը և կից վարչական շենքը հանձնել Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ պետական կառավարչական հիմնարկին:
ՀՀ ՏԿՆ ջրային տնտեսության պետական կոմիտեի նախագահ
 Անդրանիկ Անդրեասյան
ՏԵՂԵԿԱՆՔ
<<Գույք հանձնելու մասին>>
Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին
<<Գույք հանձնելու մասին>> Հայաստանի Հանրապետության կառավարության  որոշման նախագծի ընդունման կապակցությամբ պետական ու տեղական ինքնակառավարման մարմինների բյուջեներում ծախսերի և եկամուտների փոփոխություն չի նախատեսվում:

                                                            ՏԵՂԵԿԱՆՔ
<<Գույք հանձնելու մասին>> 
Հայաստանի Հանրապետության կառավարության  որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
<<Գույք հանձնելու  մասին>> Հայաստանի Հանրապետության կառավարության  որոշման նախագծի ընդունման դեպքում անհրաժեշտություն չի առաջանում  այլ իրավական ակտերում փոփոխություններ կամ լրացումներ կատարել: 

ՏԵՂԵԿԱՆՔ
<<Գույք հանձնելու մասին>> 
Հայաստանի Հանրապետության կառավարության  որոշման նախագիծը մշակող մարմնի և այլ մարմինների մասին, ում հետ նախագիծը համաձայնեցվել է
<<Գույք հանձնելու մասին>> Հայաստանի Հանրապետության կառավարության  որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի  կողմից:

Որոշման նախագիծը համաձայնեցվել է ՀՀ արդարադատության նախարարության, ՀՀ ֆինանսների նախարարության, ՀՀ կառավարությանն առընթեր պետական գույքի կառավարման վարչության և ՀՀ  կառավարությանն առընթեր անշարժ գույքի կադաստրի պետական կոմիտեի  հետ: 

ՀՀ ՏԿՆ ջրային տնտեսության պետական կոմիտեի նախագահ 
Անդրանիկ Անդրեասյան
  Տ Ե Ղ Ե Կ Ա Ն Ք
<<Գույք հանձնելու  մասին>> 
Հայաստանի Հանրապետության կառավարության  որոշման նախագծի 

վերաբերյալ ներկայացված առաջարկությունների և դիտողությունների մասին
	Ներկայացված առաջարկությունները և դիտողությունները
	ՀՀ տարածքային կառավարման նախարարության ջրային տնտեսության պետական կոմիտեի դիրքորոշումը

	ՀՀ արդարադատության նախարարություն

	Նախագծի նախաբանից անհրաժեշտ է հանել դատական ակտին վերաբերող  դրույթը՝ նկատի ունենալով <<Իրավական ակտերի մասին>> ՀՀ օրենքի 43-րդ հոդվածի 4-րդ մասի պահանջները:
	Ընդունվել է:  Լրամշակվել է:

	ՀՀ ֆինանսների նախարարություն

	Դիտողություններ և առաջարկություններ չունի:
	-----------

	ՀՀ կառավարությանն առընթեր պետական գույքի կառավարման վարչություն

	Դիտողություններ և առաջարկություններ չունի:
	-----------

	ՀՀ  կառավարությանն առընթեր անշարժ գույքի կադաստրի պետական կոմիտե

	1. ՀՀ Արագածոտնի մարզի Շենավան համայնքի վարչական տարածքում գտնվող Երևան-Ապարան ավտոմայրուղու և Ջրամբար գյուղ գնացող ճանապարհի աջ սկզբնամասում կառուցված ոռոգման ջրի անավարտ պոմպակայանի և կից վարչական շենքի նկատմամբ իրավունքի  պետական գրանցում կատարված չէ, ուստի նախքան <<Հայաստանի Հանրապետության տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին գույք ամրացնելը, անհրաժեշտ է նշված գույքերի նկատմամբ գրանցել պետության սեփականության իրավունքը, ղեկավարվելով <<Գույքի նկատմամբ իրավունքների պետական գրանցման մասին>>  Հայաստանի Հանրապետության օրենքի 7-րդ հոդվածի 4-րդ կետի պահանջներով, այն է՝ գույքի նկատմամբ որևէ առանձին իրավունք չի գրանցվում, եթե գրանցված չէ տվյալ գույքի նկատմամբ սեփականության իրավունքը: 
	1. Ընդունելի չէ:
Նախագծում նշված գույքը ՀՀ Արագածոտնի մարզի ընդհանուր իրավասության դատարանի 2011թ. դեկտեմբերի 5-ի թիվ ԱՐԱԴ /0772/02/11 և 2011թ. դեկտեմբերի 23-ի թիվ ԱՐԱԴ /0816/02/11 վճիռների համաձայն ճանաչվել է տիրազուրկ և հանձնվել Հայաստանի Հանրապետության տիրապետմանը: ՀՀ կառավարության որոշման համաձայն այն կամրացվի <<ՀՀ տարածքային կառավարման նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին, այնուհետ որպես պետական սեփականություն, կիրականացվի գույքային իրավունքների պետական գրանցումը: 

